
Diskoak
I k e r  B a r a n d i a r a n

Goxotasuna Portugalgo erara 
euskal esentziekin

Kiribil.
Zura. 
Gor.  
Iraupena: 43�56��. 
13,50 euro.

XABI STRUBELL oso gaztetan nabar-
mendu zen gitarra jotzen Dut talde
esanguratsuan. Beti erakutsi du instru-
mentu horrekin irudimen handia dau-
kala eta ez dituela mugak ikusten.
Azken urteotan darabilen Zura proiek-
tuarekin gauza interesgarriak egin badi-
tu ere, disko honekin emaitza zeharo
borobila lortu du. Itsasoko korronteei
jaramon egin gabe, euskal bossatzat har
dezakegun disko xuxurlaria egin du.

Brasilgo esentzia gureganatu eta funk,
jazz eta rock tantak gehitu dizkio: errit-
mo er repikakorrak, giro bereziak,
poparen xamurtasuna eta beste. Hitzak
ere samurrak dira, poetikoak badira ere
pisu handia hartu nahi ez dutenak. Bes-
talde, Anari, Eñaut Elorrieta, Ines Osi-
naga, Sorkun eta Wemean taldeko Sabi-
na Leone bidaide dituzte, baina
taldearen ildoan barneratu dituzte ia
oharkabean, nabarmendu gabe.

Xabi Strubell - Zura

«Bossak baditu hamaika trikimailu goxotasuna
transmititzeko eta horrek liluratu nau beti»

�Aro eta hiri eri eta eroetan� bizi
gara?

Jakina. Hiri bakoitzak baditu
bere tasunak eta keriak, eta bakoi-
tzak bere garaian deskribatu beha-
rra du bere artearen bidez, nik
uste.
No mundo dos fugitivos iraultzara-
ko deia al da? Arrain txikiek badaki-
te halako indarra dutela?

Dudarik gabe iraultzarako deia
da, baina orokorra gainera. Iraul-

tza txiki bakoitzak ekarriko du
iraultza orokorra! Arrain txikiak
ekartzen ari dira aldaketa, bai oba-
malandian baita Euskal Herrian
ere.
Zer eman dizu bossak, beste musi-
ka estilo batzuk eman ez dizutena?

Gitarra jotzaile naizen aldetik,
bossak baditu hamaika trikimailu
goxotasuna eta berotasuna transmi-
titzeko, eta honek guztiak liluratuta
eduki nau beti. Horrez gain, bossak

eman dit bizitzaren
sentimendu tropi-
kal bat!
Erbestearen ideia,
Sarr ik hain ondo
d e s k r i b a t z e n
duena, zeurea egin
al  duzu inoiz?
Musikaren alo-
rrean ezohiko esti-
loetan aritu zaren
heinean, esan nahi
dut.

Musika osota-
sun bezala uler-
tzen dut, ez naiz

inon ere �erbesteratuta� sentitzen
musikan, baina gure familian bada-
kigu zer den erbestea ere.
Martxel Mariskalek dauka zuen
zonaldean letragile ospea, baina zu
ere poeta txukuna zaitugu...

Oso aspalditik datorkit, baina
ezkutuan eramaten dut, kar, kar.
Oraintxe animatzen hasia nago zer
edo zer argitaratzera.
Leire Lealek ixten du zirkulua? Ez al
zen ba, ez hasierarik ez bukaerarik
ez daukan espiral edo kiribil bat?

Polita da libre uztea interpreta-
zioa, baina nik erditik kanpora
zabaltzen den espiral  moduan
uler tzen dut diskoa. Hala ere,
agian badago zirkulua egitea, dis-
koa bukatutakoan �repeat� ema-
ten badiozu.
Nola daramazu Zurak izan duen
harrera beroa? Entzuleei errepara-
tzen ez dien sortzaileetakoa zara?

Oso gustura nago, oso kontent
harrerarekin eta zuzenean jotzeko
gogo handiz. Zirkuluaz ari zinela,
nik uste publikoarekin ixten dela
zirkulua musikarientzat. !

